
O„zbekiston Respublikasi Vazirlar mahkamasi huzuridagi Oliy attestatsiya komissiyasi 

(OAK) Rayosatining 2021-yil 30-dekabrdagi 310/10-son qarori bilan Andijon 

mashinasozlik institutining “Mashinasozlik” ilmiy-texnika jurnali “TEXNIKA” va 

“IQTISODIYOT” fanlari bo„yicha falsafa doktori (PhD) va fan doktori (DSc) ilmiy 

darajasiga talabgorlarning dissertatsiya ishlari yuzasidan asosiy ilmiy natijalarini chop 

etish tavsiya etilgan ilmiy nashrlar ro„yxatiga kiritilgan. 

 

 

Ushbu jurnalda chop etilgan materiallar tahririyatning yozma ruxsatisiz to‗liq yoki 

qisman chop etilishi mumkin emas. Tahririyatning fikri mualliflar fikri bilan har doim mos 

tushmasligi mumkin. Ilmiy-texnika jurnalida yozilgan materiallarning haqqoniyligi uchun 

maqolaning mualliflari mas‘uldirlar. 

MASHINASOZLIK VA MASHINASHUNOSLIK. MASHINASOZLIKDA 

MATERIALLARGA ISHLOV BERISH. METALLURGIYA. AVIASIYA TEXNIKASI 

 

Tursunov Azamjon Salimjon o„g„li 

Farg‗ona politexnika instituti (Phd) assistant,  

2
Andijon mashinasozlik instituti doktoranti (Dc)  

Turdialiyev Umid Muxtaraliyevich 

Andijon mashinasozlik instituti rektori, professor 

 

PAYVANDLASH UCHUN GRAFITLI ELEKTRODLAR HAQIDA UMUMIY 

TUSHUNCHA 

 

ОБЩЕЕ ПОНЯТИЕ О ГРАФИТОВЫХ ЭЛЕКТРОДАХ ДЛЯ СВАРКИ 

 

GENERAL CONCEPT OF GRAPHITE ELECTRODES FOR WELDING 

 

Annotatsiya: Grafitli payvandlash elektrodlari yuqori haroratga ishlatiladigan 

erimaydigan elektrodlar turiga kiradi. Grafitli elektrodlar asosan metallurgiyada metall 

buyumlarini kesishda hamda bir biriga biriktrishda keng qo‗llaniladi. 

Tayanch so„zlar: elektrod, grafit, payvandlash elektodlar, pech elektrodlar, galvanik 

elektrodlar, elektr toki, metal simlar. 

Аннотация: Графитовые сварочные электроды представляют собой 

разновидность неплавящихся электродов, применяемых при высоких температурах. 

Графитовые электроды широко используются в металлургии для резки и соединения 

металлических предметов. 

Ключевые слова: электрод, графит, сварочные электроды, печные электроды, 

гальванические электроды, электрический ток, металлические проволоки. 

Abstract: Graphite welding electrodes are a type of insoluble electrodes used for high 

temperatures. Graphite electrodes are widely used in metallurgy for cutting and joining metal 

products. 

Keywords: electrode, graphite, welding electrodes, furnace electrodes, galvanic 

electrodes, electric current, metal wires. 

Dunyoda rivojlangan davlatlarning o‗zidagi mavjud ishlab chiqarish korhonalaridan 

chiqayotgan sifatli tayyor maxsulotlari eksport qilish uchun butun dunyo bozorlarida hamda 

savdo do‗konlarida o‗z o‗rnini topmoqda. Shu qatori grafitli mahsulotlarga ham talab ortib 

bormoqda. Grafitdan yuqori haroratga chidamli pechlar uchun, metallarni kesish va bir biriga 

ulash uchun elektrodlar, elektr dvigatellarining cho‗tkalari, elektroliz jarayonlaridagi 

elektrodlar, ishqoriy litiy-ion batareyalari anodi uchun qimmatli material sifatida grafitning 

doimiy ravishda ishlab chiqarilishining o‗sishi kuzatilmoqda. Bundan tashqari, grafit elektr 

pechlarini isitish elementlarini tayyorlashda, elektrodlar va elektr yoyli payvandlashda, 

metallurgiyada tigellar uchun material sifatida, keramik va metal qotishmalar uchun qoliplar 

sifatida, yuqori haroratlardan himoyachi va issiqlik izolyatorlari sifatida, raketa dvigatellari 

soplolarida, kimyoviy reaktorlarda, elektr kontaktlarda, akkumuliyator elektrodlarida, havo 

tozalash uskunalarida va grafit tolali mahsulotlarda ishqalanishga qarshi materiallar olishda 

o‗zini yaxshi namoyon qilmoqda. Mamlakatimizda zahirasi yetarlicha katta bo‗lgan 

Taskazgan konining grafit rudalarini boyitib qayta ishlashga katta e‘tibor berilmoqda [1, 2, 3]. 

Grafit - grafitning kristallik strukturasi qavatlari orasidagi bog‗lanish Van-Der-Vaals 

kuchlari tomonidan ta‘minlanadi. Qavatlararo kuch kamligidan, materialning qavatlar 

orasidan ajralishiga erishish oson, bu grafitning zo‗r antifiiksion xususiyatlaridan dalolat 

beradi. Grafit strukturasida geksagonal qavatlarga parallel bo‗lgan kristalografik yassiliklar 

tomonga yo‗naltirilgan elektr o‗tkazuvchanlik yuqori bo‗ladi. Grafitning boshqa muhim 

xossalari: yuqori mustahkamlikka ega bo‗lmagan atmosferadagi yuqori haroratlarda yaxshi 

kimyoviy muntazamligi, yuqori issiqlik o‗tkazuvchanligi, termik kengayishning past 

koeffitsenti, harorat o‗zgarishiga ta‘sirchan emasligi, turli gazlarga nisbatan adsorbsion 

xususiyati, stanoklarda ishlanishi yengilligi [4]. 

Taskazga grafit koni O‗rta Osiyodagi eng katta grafit koni hisoblanib, 

mamlakatimizning Navoiy viloyatidagi va Markaziy Qizilqumdagi Quljuqtov togʻlari gʻarbiy 

qismida joylashgan. 1928—29 yillarda ochilgan.  

1-jadval  

Tazkazgan konidagi grafit rudalarining tarkibidagi uglerod miqdoriga ko‗ra guruhlarga 

ajralishi 

№ 
Grafit rudasi 

turi 

Tarkibidagi 

uglerodning miqdori, 

mass. % 

Kondagi grafitrudasining 

umumiy miqdoridagi ulushi 
Guruh 

1 
Kam 

uglerodli 
5-10 30 

uglerodga boy 

bo‗lmagan 

2 Quyi 10-20 40 past sifatli 

3 O‗rta 20-30 20 o‗rtacha sifatli 

4 Yuqori 30< 10 yuqori sifatli 

 

Grafit rudasi tarkibida 4% gacha namlik, 51,8% gacha grafit, 19% organik moddalar, 

6% uchuvchan moddalar, 4,4% temirdan tarkib topgan, kuydirishdagi qoldiq esa 38% ni 

tashkil etishi aniqlangan. 

2-jadval 

Taskazgan konidan olingan grafit rudasining kimyoviy tarkibi 

Kimyoviy 

modda 
C Co Cu SiO2 Fe2O3 CaO Al2O3 

Kimyoviy 

tarkibi % 

12-

51,8 
0,009 0,08 33,6-35,2 5,3-6,1 3,8-8,8 9,15-12,64 

 

Yuqoridagi jadvaldan shuni ko‗rish mumkinki Taskazgan konidagi ruda tarkibida 12-

51,8 % gacha grafit moddasi borligi aniqlangan [5, 6]. 

Elektrod – eletr tokini payvandlanadigan, eritib yopishtiriladigan yoki kesiladigan joyga 

keltirish uchun xizmat qiladigan, elektr o‗tkazish materiallaridan tayyorlangan o‗zak. 

Elektrodlar asosan quyidagi turlarga bo‗linadi:  

1. Payvandlash elektodlari; 

2. Pechlar uchun elektrodlar; 

3. Galvanik elektrodlar va turli hil sohalarda ishlatiladigan elektrodlarga 

bo‗linadi. 

Payvandlash - metallar, qotishmalar va turli materiallarni plastik deformatsiyalash yoki 

birikilayotgan qismlar orasini qizdirish bilan atomlararo birikish natijasida ajralmas birikma 

hosil qiluvchi texnologik jarayondir. 
Payvandlash elektrodlari - bu elektr tokini o‗tkazish va ish qismi o‗rtasida yoy hosil 

qilish uchun ishlatiladigan metall simlar. Ularni ikkita asosiy turga bo‗lish mumkin: 

sarflanadigan va sarflanmaydigan elektrodlar. Sarflanadigan elektrodlar eriydi va chokning 

bir qismiga aylanadi, sarflanmaydigan elektrodlar esa erimaydi va alohida plomba moddasini 

talab qiladi. 

Payvandlashda suyuqlanmaydigan materiallar –grafit, ko‗mir va volframdan hamda 

suyuqlanuvchan materiallar - kam uglerodli po‗lat, cho‗yan, rangli metall va ularning 

qotishmalaridan sim sterjenlar ko‗rinishida tayyorlanadi [7]. 

Yoy yordamida payvandlash usuliga qarab po‗lat, volfram, chuyan, rangli metallar 

hamda qotishmalar, ko‗mir va grafitlangan elektrodlar ishlatiladi. Payvand konstruksiyalar 

ko‗pincha po‗latdan tayyorlanishi tufayli asosan po‗lat elektrodlardan foydalaniladi. 

Grafitlangan elektrodlar kimyoviy tarkibi jihatidan toza, nisbatan yumshoq, ranggi 

metalldek yarqirab turgan qoramtir tusda bo‗ladi. Ana shunday elektrodlar bilan qog‗ozga 

chizib ko‗rganda, qora iz qoldiradi. Ular ko‗mir elektrodlardan ancha yaxshi. Chunki elektr 

tokini yaxshiroq o‗tkazadi, yuqori temperaturada ochik havoda kam yonadi (oksidlanadi) va 

shuning uchun ham katta zichlikdagi tokda payvandlashga imkon beradi [8]. 

Grafit elektrodlar – yoyli payvandlash va kesish uchun qo‗llaniladigan ko‗mir 

elektrodga qo‗shimcha yuqori haroratli ishlov berib tayyorlanadigan erimaydigan elektrod. 

Yоy yordamida kesish va payvandlash uchun maxsus mo‗ljallangan erimaydigan grafit 

elektrodlar davlat standartlari bo‗yicha tayyorlanmaydi, shu sababli ayrim hollarda ular 

grafitlangan elektrodlarni kesish va yo‗nish yo‗li bilan tayyorlanadi. 

Grafit elektrodlari po‗lat ishlab chiqarishda, metallurgiya zavodlarida va kemasozlikda 

ishlatiladi hamda elektrodlarning erimaydigan guruhiga kiradi. Ular ko‗pincha 

payvandlashdan oldin metallni qayta ishlash, havo yoyi yordamida metall buyumlarni kesish 

va metall qirralarini qayta ishlash uchun ishlatiladi. Ba‘zi modellar qotishma, past qotishma 

va uglerodli po‗lat konstruktsiyalarida qo‗llaniladi. 

Grafit asosidagi elektrodlar boshqa materiallardan tayyorlangan analoglardan farqli 

o‗laroq, elektr tokini yaxshi o‗tkazadi va erimaydi. Ular uzunligi va shakliga ko‗ra turli xil 

variantlarda ishlab chiqariladi, ular standart grafit va mis bilan qoplangan. 

Asosiy afzalliklari 

• yuqori oqim zichligida foydalanish imkoniyati; 

• kimyoviy tarkibining tozaligi yuqori; 

• uglerod elektrodlariga nisbatan payvandlashda yaxshiroq natijalar; 

• yaxshi elektr o‗tkazuvchanligi va ish paytida yo‗qotishlarni kamayishi; 

• yuqori haroratlarda ham oksidlanishga chidamliligi; 

• kimyoviy reagentlarga chidamliligi. 

Fizik-kimyoviy tarkibi: grafit elektrod - bu qirralarning atrofida nipel rozetkalari 

bo‗lgan silindr. U ikki qismdan iborat bo‗lib, ular orasida izolyatsion xususiyatlarga ega 

qistirma mavjud. Qistirmada temir oksidi, mis, alyuminiy va magniy zarralari mavjud.  
Grafitning erish nuqtasi taxminan 3500 °C ni tashkil qiladi, bu uni erimaydigan 

elektrodlarni tayyorlash uchun ideal materialga aylantiradi [9, 10]. 

Grafit elektrodlari alyuminiy ishlab chiqarish jarayonida ham qo‗llaniladi, chunki ular 

yuqori harorat va kimyoviy reaktsiyalarga bardosh bera oladi, yaxshi o‗tkazuvchanlik va 

issiqlik muvozanatiga ega. Grafit elektrodlari korroziyaga chidamli bo‗lgani uchun kimyo 

sanoatida ham keng qo‗llaniladi. Organik kimyoviy sintezda u katalizator elektrodi sifatida 

ham ishlatilishi mumkin. 

